
23 Sultain 2004.

BRATH NAIDHEACHD  CLEACHD AS A BHAD

Luchd obrach ùr aig a Bhòrd

A leantain air sanasachd nàiseanta a rinn iad bho chionn ghoirid, dh’fhoillsich Bòrd na Gàidhlig ainmean triùir oifigearn ùra an diugh, a toirt aireamh an sgiobadh aige gu 9.

Tha Peadar Morgan (44) a tighinn chun a Bhùird mar Stiùiriche Dealbhaidh Cànain. Tha Peadar air a bhith na Stiuiriche air Clì Gàidhlig fad 9 bliadhna. Tha e posda le triuir chloinne, agus a fuireach as an Eilean Dubh. 

Si Angella NicIlliosa (29) as an Eilean Sgitheanach a tha gu bhith na Stiuiriche Margaideachd is Dàimh Poblachd. Bha Angela na stiuiriche Margaideachd aig Sabhal Mòr Ostaig fad coig bliadhna, agus tha I gu bhith ag obair eadar a dachaidh ann an Slèite agus oifis a Bhùird ann an Inbhirnis. 

Chaidh Eoghan Stiùbhart (22) a Dùn Dè ainmeachadh mar Oifigear Rianachd dhan Bhòrd air iasad aig an Riaghaltas an luib obair rianachd Bile na Gàidhlig. Tha Eoghan air ùr cheumnachadh a Oilthigh Ghlaschu  am bliadhna agus tha e air cumhnat bliadhna aig a Bhòrd.

Thuirt Cathraiche a Bhùird Donnchadh Feargasdan, ”Tha e na thoileachas mòr a bhith cur failte air triùir luchd obrach ùr aig an am seo, agus gu h-àraid an deidh taghadh a bha an dà chuid air leth misneachail agus doirbh! Tha mi a guidhe gach soirbheachadh dhaibh. Tha sgiobadh iasgaidh aig a Bhòrd agus tha gun teagamh obair mhòr romhpa, ach tha iad a tighinn thuige aig àm a tha cho inntineach agus dòchasach sa bha riamh ann an saoghal na Gàidhlig.”

Crioch

Tuilleadh fiosrachaidh bho Ailean Caimbeul, Ceannard a Bhùird:

Fòn: 01463 225454  Fòn-laimhe: 07778 476642

Crioch

Fiosrachadh dha Luchd-deasachaidh
Chaidh Bòrd na Gàidhlig a steidheachadh anns a’ Ghiblein 2003 le Riaghaltas na h-Alba, airson seasmhachd a thoirt don Ghàidhlig agus a cultar an Alba san àm air thoiseach. 

Bithear a' sùileachadh gun leasaich is gun glèidh Bòrd na Gàidhlig plana ro-innleachdail airson leasachadh na Gàidhlig. Suidhichidh am Plana Nàiseanta airson Gàidhlig cuimsean is amasan a' Bhùird, a phrìomhachasan, a thargaidean agus a chomharran coilionaidh, a' gabhail a-steach cheuman mu, is mìneachadh air a phrògraman airson breithneachadh is measadh a phoileasaidhean.

Bidh obair Bòrd na Gàidhlig a' gabhail a-steach: deasachadh phlanaichean nàiseanta airson na Gàidhlig; àrdachadh a’ chànain; stiùireadh gu nàiseanta; co-òrdanachadh is buileachadh; agus co-obrachadh le buidhnean poblach eile.

Airson tuilleadh fiosrachadh air Bord na Gaidhlig thig gu www.bord-na-gaidhlig.org.uk . 

